
Agr A m h a r c Aip Ais . 

Air tulaich ghuirm ri taobh na traigh, 
Fodh sgaile tlath nan creagan lom; 
Tha m' inntinn mar gu'm biodh i snamh, 
Ag eisdeachd gairich throm nan tonn. 

'S mi cuimhneachadh nam bliadhn' a thriall, 
Mar bhruadar diomhanach nach till, 
'S mo chairdean lionmhor, gradhach, fiall, 
'Tha cnamh a'n diomhaireachd na cill. 

Co' bheir an sgeula dhuinn air air, 
No'm bi sin glaiste uainn gu brath? 
Am faic sinn tuilleadh gniiis am mais; 
A phaisgeadli ann an glaic a' bhais? 

An cluinn sinn tuilleadh cainnt am beoil, 
A sheoladh sinn le'n comhradh glic? 
An caidil iad a chaoidh fodh 'n fhoid, 
An dorchadas a bhr6in fodh 'n lic? 

An lean an saoghal-so gu brath, 
A barcadh air 'us dheth an t-sluaigh! 
'S 'g an iomairt mar na tuinn air traigh, 
An uine ghearr a bhios an cuairt. 

Tha linn an deadhaidh linn gun tamli, 
Mar abhuinn lan a ruith do'n chuan, 
\S mar lusan maoth a thig fodh bhlath, 
'S a bhasaicheas 'n uair 'thig am fuachd. 

Tha caochladh sgriobht' air gnuis gach ni. 
\S cha bhuain' an righ na 'n duine bochd; 
An gloir's an ionmhais cha toir sith, 
'S iad aig a chrich gun bhrigh gun toirt. 

Ach tha ar dail ri tir is fearr, 
Far am bheil fois do'n anrach sgith; 
Far nach bi dealachadh gu brath; 
'S far nach tig bron no plaigh 'g ar claoidh. 

Ach fagaidh sinn e aig an triath, 
Am breitheamh ceart nach fiar or choir, 
'Thug dhumnar tus's dha'naithn' ar crioch, 
'S a bhios gu suthainn siorruidh beo. 

N. MACLEOID. 

O R A I D 

a rinn Mr. Cailein Siosal aig coinn­
eamh bhliadhnail Comunn Gailig In-
bhirnis, air a 14mh. la de cheud mios 
na bliadhna 1881: 

Fhir na cathrach, fhir na bonn-
chathrach, agus a dhaoin-uaisle,—Tha 
iad a' cur mu m' choinneamhsa facal 
no dha a radh, an cois na thuirt mo 
charaicj Mr. Caimbeul, ann an luaidh 
air "Clann nan Gaidheal an guaillibh 
a cheile." Anns a' chiad dol sios, is 

duilich leam gu bheil agam ri aideach­
adh nach 'eil iad aig a' h-uile h-am cho 
dileas "an guaillibh a cheile" 's a bu 
mhath leam iad a bhith. Ts tric mi 
smaoineachadh leam fhein gu 'm 
faodteadh a radh m' ar timchioll rud­
eigin mar thuirt Iain Manntach— 

San uair theid gach cinne a dh-aon-taobh 
Bidh sinne sgaoilte mu chnoc. 

Agus cha 'n e mhain gu bheil cuid de 
na comuinn Ghaidhealach nach 'eil 
cho aonsgeulach's a bu mhath leinn, 
ach is trom 's is duilich leam gu bheil 
aineart agus foineart fo 'n leth a muigh 
gu tric a' sgaoileadh mo luchu-duthcha 
gaolach agus ga 'n cur far an doirbh 
dhaibh a bhi "an guaillibh a cheile.'' 
Nach bu truagh an t-atharrachadh a 
thainig air sluagh na duthcha so aig 
toiseach na linn so fhin, an uair a 
chaidh 5400 de na Gaidheil fhocradh 
a Gleann Garraidh, Cnoideart, Strath-
ghlais, agus Coire-Mhonaidh, agus an 
cur a null thar fairge gu America 
Bhreatunnch. Goirid roimh 'n am sin 
thog Tighearna Ghlinne-garaidh reis-
eamaid de dhaoine ro thapaidh air an 
oighreachd aige fhein. Anns a'bhliadh­
na 1777, thog lan Ghlinne-Garaidh 
reiscamaid anns an robh os cionn mile 
agus ceithir fichead fear; agus sin uile 
ann an duthaich anns nach faighear 
an diugh fichead Donullach, no tamh-
anach sa bith ach fiadh bheothaichean 
na fridhe, agus caoirich agus eoin 
chiobairean. Bha cairdean dhuinn am 
measg Ghaidheal America air a' 
bhliadhna so chaidh, agus tha iad ag 
innseadh dhuinn gu bheil na miltean 
de Ghaidheil beo an diugh ann an 
Ceann Tuath America, a rugadh ann 
an glinn ar duthcha agus <$,' chaidh 
fhogar a dh-aindeoin a tir an cluth-
chais. So agaibh a chunntais a thug 
an "Ceiltach coir" dhuinn aig a choin-
nidh mhoir a sheas ann sa bhailc-so air 
an 21 la don mhios so chaidh, an run 
Laghannan an fhearain afharachadh. 

"'Nuair chunntadh an sluagh a'm 
bliadhna 1871, bha ann an cearnaidh 

Nova Scotia na h-aonar 14,316 do 
shluagh a rugadh an Alba, 7558 a 
rugadh an Eiriun, agus 4000 a rugadh 
an Sasunn. Agus ann am Mor-roinn 
Chanada 550,000 de shliochd Alban­
nach. Agus a chuid is modha de'n 
aireamh mhor sin na'n clann Ghaidh­
eal." Nach b-iad na daoine gun chiall 
na Tighearnan Ghaidhealach a chuir 
air falbh an cuid sluaigh1? Cha d' 
thug mi dhuibh ach beagan de'n ain­
eart a chaidh a dheanamh am bun an 
doruis againn a' so, ach cha cheadaich 
bhur n-uine dhomh dol thairis air na 
thachair de'n obair sgriosail cheudna 
ann an aiteachan eile. Ach diubh-
alach agus ma tha an caramh a thainig 
air an t-sluagh, neo-ar-thaing mur d' 
eirich a' cheart cho olc do'n luchd-
foirncart, oir air an latha 'n diugh, 
tha a' chuid mhor dhiubh gun phloc 
fearainn, agus gun sion a lathair ach 
an droch ainm a choisinn iad daibh 
fein, agus an deadh chliu a bha a!g an 
aithrichean. Olc ' s mar bha bhuil,tha 
mi toilichte nach deachaidh cur as gu 
buileach 'do na Gaidheil, agus a reir 
coltais tha an t-am dhath anns an 
eirich a' ghrian orra fhathast. Tha 
iad a' togail an cinn; agus is i mo 
bharailsa ged nach biodh againn ach 
an comunn cridheil so fhein, cruinn 
fo bhratach,Comunn Gaidhealach In-
bhirnis, gu'm faodamaid misneach a 
ghabhail a chionn gu bheil comhlan 
cho tuigseach, gramail a' ghabhail os 
laimh sealltainn as deigh ar cor agus 
ar leas a chur am feobhas. Mar 
mhisneach, do chlanna nan Gaidheal, 
agus gu neartachadh an toil gu seas­
amh, theirinn riu, mar thuirt Donull 
Gobha, am Bard Glaiseach— 

Na gabhaibh eagal a cuan, 
Faichibh mar sgoilt a' Mhuir Ruadh, 
A's cumhachdan an Ti tha shuas, 
An diugh cho buan's an ceud la. 

M A thig frasan math' uisge an uine 
ghoirid, bi'dh diiil againn ri barr math 
fe6ir fhaicinn air an eilein so. Tha 
deagh choltas air an drasda ach cha 
bhi ' n tiormachd sofada 'ga mhilleadh. 

LEIS AN U R R . D . B. BLAIR, NACH 

MAIREANN. 

Ann an aimsir sin de'n bhliadhna 
nuair a ni soilleireachd agns ciuine-
achd nan speur, na measan eagsamhuil 
a tha cuirneachadh an lair, duilleach 
eas-dathach nan craobh, agus gach adh 
milis, ach seargach, a ta air an fhogh-
aradh.shunndach, an inntinn fhosg­
ladh gu deagh run, agus a chuireas iad 
i ann an suidheachadh air son meomh­
rachaidh, bha mi a' farsanaich ann an 
duthaich bhoidhich, ard bheannaieh, 
gus ando thoisich m'annos air geilleadh 
roimh sgios, agus shuidh mi sios air 
sgor creige a bha air a comhdachadh le 
coinich, far an d' rinn fuaim nan 
duilleag a' tuiteam, tormanaich nan 
eas, agus borbhanaich nam biltean fas 
as m' inntinn a thaladh gu samhchair 
iomlan, agus dh' ealuigh an codal gun 
mhothachadh a steach orm am feadh 
s bha mi leigeil ruith leis gach faoin 
bheachd taitneach a rinn na cuspairean 
m'un cuairt orm a dhusgadh a' m' 
inntinn gu nadurra. 

Fhuiar mi mi fein air ball ann an 
conard reidh, farsuinn, sinteach, aig 
an robh beinn mhor ag eirigh suas 
as a mheadhon na b' airde na bha 
beachd agam roimhe air i bhi. Bha 
sluagh mor air a' bheinn, gu h-arair 
oirgridh; bha moran diubh a' dian-
ruith air au adhart agus an gnuis a' 
taisbeanadh comharan ro bheothail 
air deineas an inntinn, ged a bha 
an t-slighe ann an iomad aite cas, 
docrach, agus ro gharbh. Thug mi 
fainear gu'n robh an dream, nach d' 
rinn ach toiseachadh ris a' bheinn a 
streap, an duil nach robh iad air an 
aghaidh bha beanntin ura ag eirigh 
daonnan 'nan sealladh; agus cha robh 
ann am fireach na te a b ' airde a 
bheachdaicheadh iad roimhe ach bonn 
te eile, gus an robh a' bheinn fadh-
eoidh cosmhuil ri i fein a chall anns 
na neoil. Am feadh a bha mi a' geur-
amharc air na nithibh so le h-ioghnadh 
chunncas fear-teagaisg cairdeil laimh 
rium gu h-obann agus labhair e mar 
so. "A ' bheinn sin a ta fa do chomh­
air," ars' esan, "is i beinn an Eolais. 
Air a mullach tha teampull na Firinn, 
aig am bheil a ceann os cionn nan 
neul,agus tha brat de sholus fior-ghlan 
a' falach a gnuis. Beachdaich air 
triall a luchd-leanmhuin; bi thusa 
tosdach, agus furachail." 

An deigh dhomh nithean eagsamh­

uil a thoirt fainear thionndaidh mi mo 
shuil ris a' mhor-shluagh a bha direadh 
a' bhruthaich chais; agus bheachdaich 
mi' 'nam measg oganach aig an robh 
sealladh beothail, suil bhiorach agus 
a bha rud-eigin teineil, agus mi-riagh 
ailteach 'na uile ghluasadaich. Se a 
b' ainm dha ciallmhorfgenius.) Thug 
e saighdeadh as mar iolair anaird a' 
bheinn agus dh' fhag e a chompanaich 
ag geur-amharc 'na dheigh le farmad 
agus le h-ioghnadh; ach bha a thriall 
mi-chomhnard, agus bhacadh a shiu­
bhal le mi le breathal. Nuair a 
sheinneadh Saimh a coileir binn anns 
a' ghleann reachadh esan am measg a 
cuideachd. Nuair a smeideadh uabhar 
ris teachd a dh-ionnsuidhbile na creige 
ghabhadh e misneach dol ann, ged a 
bha am bile a' crith fo a chasaibh; bha 
e a' gabhail mor thoileachais ann an 
ceumannaibh taoibh as an t-slighe 
nach d' fheuchadh riabh roimhe: agus 
rinn e cho liugha leum bharr an rath­
aid as gur tric a dh' fhag a chompan­
aich a b' anfhainne e air dheireadh. 
Chunnaic mi gu'n robh a' cheolraidh 
(the Muses) ag amharc air le leth-
bhreth, ach dh' amhairc an Fhrinn air 
gu minic le muig, agus thionndaidh i 
a gnuis a leth taobh. 

Am feadh's a bha Ciallmhor mar 
so a' caitheamh a spionnaidh le 
leumannaidh taoibh o'n fhior ghnoth­
ach, chunnaic mi neach eile air an 
robh coltas calg-dhireach an aghaidh 
so, d' am b' ainm Dur-aire (Apj)lica-
tion.) Shnaig esan air adhart le ceum 
niall gun stad, 's a shuil suidhichte air 
mullach na beinne, se gu foighidneach 
a' carachadh gach cloiche a chuir 
grabadh air a cheum, gus an d' fhag 
e as a dheich moran diubh-san a rinn 
air thus tair air a thriall mall saoth-
aireil. Gu firinneach bu tearc iad a 
dhirich a' bheinn le seasmhachd 
chonaird agus neo-bhristich; oir a 
bharr air dorradas na slighte, bha iad 
daonnan air an taladh gu tionndadh a 
thaobh le buidhinn lionmhoir de 
Chiocrasaidh (Ajypetite) de Aignidh-
ibh (Passions) agus de Shaimhean 
(Pleasures,) a bha cho liosda 's nan 
aontaicheadh iad aon uair leotha 
bhiodh an comas a' fas na bu lugha 
's na bu lugha gu cur 'nan aghaidh; 
agus ged is minic a dh' ath phill iad a 
chum na slighe, bhagairbhead an rath­
aid air fhaireachdainn leo na bu 

ghairbhe; na measan a bha roimhe 
fallain agus urail, dh' fhas iad searbh 
agus droch-bhlasda,dh'fhasan sealladh 

dorcha; agus thuislicheadh an casan 
aig gach grabadh bu lugha. 

Chunnaic mi le mor-ioghnadh gun 
robh a' Cheolraidh, d' am bu ghnoth­
ach misneach agus sunnd a chur air 
an dream a bha gan saruchadh a' 
direadh a' bhruthaich, gu tric a' seinn 
ann an doireachan badanach na saimh, 
agus a'toirt coimheadachd dhoibh-san a 
bha air an taladh air falbh leis na h-
Aignidhibh; gidheadh cha d'thug iad 
coimheadachd dhoibh ach uighe 
ghoridh; agus threig siad iad daonnan 
nuair a chailleadh iad sealladh air a' 
bheinn. Dhublaicheadh na h-aintigh-
earnan an sin an slabhruidhean air na 
ciornaich mhi-shona; agus threoirich-
eadh siad air falbh iad gun bhacadh 
gu cuiltibh an Aineolais agus gu 
ionadaibh comhnuidh na Truaighe. 

Am measg an Luchd-meallaidh do-
aireamh a bha ag oidhirpeachadh ri 
luchd-leannhuinn an Firinn a tharuinn 
air falbh o cheum an Eolais bha aon 
abha cho neo-eagallach 'na coltas, 
agus cho foil us fann na h-ionnsuidhibh 
as gur gann a bheirinn an aire dhi, 
mur bhith an aireamh mhor a rinn i 
a luchdachadh le a slabhraidhean 
gun mhothachadh aca air sin. Se an 
Leisg a b ' ainm dhi, agus bha i fada 
bho eirigh air cogadh riutha as an 
aodun; cha d'thug i ionnsuidh air an 
cosan a thionndadh as an t-slighe; ach 
thoilich si i fein le bhi cur maille air 
an triall; agus an run sin nach b ' 
urrainn di a thort orra a threigsinn, 
chuir e impidh orra dail a chur ann. 
Bha cumhachd aig a buille cosmhuil ri 
cumhachd a' Chraimb-eisg (Torpedo) 
nuair a bheanas se ri neach sam bith, 
oir bhair e an lus as an h-uile neach 
ris am bean e. Bha a braighdean mi-
shona fathast a'tionndadh an aghaidh­
ean ris an teampull, agus daonnan an 
dochas gu'n ruigeadh iad sin, ach bha 
an talamh mar gu'm b ' ann a' sleamh­
nachadh fo 'n cosaibh, agus fhuair siad 
iad fein aig an iochdarmu'n d'thug iad 
fainear gun do charaich iad as an 
laraich. A ' chiuineachd sheimh sin a 

6 

bha air tus ri fhaicinn 'nan gnuis 
chaochail i uigh air n-uigh gu airsneal 
gruamach agus marbhantas duilbhear, 
air an robh dreach an dubh-bhroin a' 
sior dhol nas truime a reir's mar a bha 
iad a' sleamhnachadh gu samhach sios 
air sruth na Mis-peadharachd, uisge 
dubh mall nach eil air a phreasadh le 
aon oiteig, nuair a bheothachadh le aon 
torman, gus am bheil e a' tuiteam a 
staigh ann am Muir-mharbh far am 

bheil an luchd-turuis a' clisgeadh 's a' 
mosgladh leis a' chrathadh a gheibh 
iad, agus air an ath mhionaid theid 
iad fodha ann an Doimhne na Dioch-
uimhne (Gulfqf Oblivion.) 

Am measg nan daoine mi-shona a 
threig ceumannan an Eolais cha robh 
neach sam bith aig an robh na bu 
lugha de chomas gu pillltinn air ais na 
luchd-leanmhuinnna Leisge. Ghlacadh 
braighdean nan Ciocras agus nan 
Aignidhean an cothrom, nuair a 
bhiodh na h-aintighearnan so 'nan 
cadal no fo airsneal, gu dol as bho 'n 
geasaibh; ach bha tighearnas na Leisge 
seasmhach agus buan-inhaireannach 
agus is ainmic a chuireadh iad 'na 
aghaidh gus am bu'diomhain teannadh 
ris. 

A n deigh dhomh bhi beachdachadh 
air na nithibh so thionndaidh mi mo 
shuilean ri mullach na beinne far an 
robh an t-athar daonnan fior-ghlan 
agus lan suilbhireachcl, agus na rath­
aidean air an dubrachadh le luaidh-
realaibh agus preasan eile a bha urar 
do ghnath, agus an drilleanachd a bha 
boilsgeadh 'na gatliannaibh o ghnuis 
an Eolais mar gum b' ann a' dortadh 
a mach gloire mu'n cuairt air a luchd-
leanmhuinn. "Is sona an dream,"arsa 
mise, "a gheibh cead a' Bheinn a 
dhireadh." Ach'am feadh a bha mi 'g 
eigheach so le deineachd neo-ghnath-
aichte, chunnaic mi 'na seasamh laimh 
rium neach aig an robh aogus neamh-
aidh agus dealradh grasmhor. "Tha 
iadsan nas Sona," ars' ise, "a tha air 
an treorachadh le subhailc a dh'ionn-
suidh ionada-comhnuidh an toileachais-
inntinn." "Ciod," arsa mise, "am 
bheil Subhailc ma ta a' gabhail comh-
nuidh anns a' ghleann1?" "Gheibhear 
mi," ars ise;" "anns a' ghleann, agus 
tha mi a' soillseachadh na Beinne. Tha 
mi cur sunnd air a choitear, nuair a 
bhios e aig obair, agus tha mi deach­
dadh do 'n Fheallsanach nuair a bhios 
e a beachd-oumuaineachadh. Tha mi 
dol am measg mor-shlua.gh nam bailt­
ean mor a, agus a' beannachadh a 
mhanaich 'na chuil uaignich. Tha 
teampull agam anns g-ich cridhe a dh' 
aidicheas mo chumhachd; agus dha-
san a ghuidheas air mo shon tha mi 
cheana lathair. Faodaidh Eolas do 
thogail gu Ard-inbhe agus mor chliu, 
ach is mise a |mhain a threoraicheas 
thu gu sonas agus aghmhoireachd." 
Am feadh a bha Subhailc a' labhairt 
mar so, shin mi mach mo lamhan d' 
a h-ionnsuidh le deineas a rinn mo 

dhusgadh as mo chadal. Bha an 
driuchd fuar a tuiteam mu m' thimch-
ioll, agus bha dubhar an fheasgair a' 
sineadh air aghridh an fhuinn. 
Dheifrich mi dhachaidh; agus chaith 
mi an oidhche gu tosdach an am 
beachdsmuaineachadh. 

A n Seol aip an Deanap Aipglod. 
Leig seachad gnothuch gach neach 

eile, agus thoir an aire do d' ghnoth-
uch fein. Na ceannaich an ni sin nach 
'eil a dhith ort. Gnathaich gach uair 
chum buannachd, agus feuch gu'n cuir 
thu t-uairean di6mhanach gu deagh 
bhuil. Smuainich a ris mu'n tilg thu 
fiu na sea-sgillin air falbh gu h-amaid-
each, agus cuimhnich gu'm bheil te 
eile agad r'a dheanamh na h-aite. 
Biodh e dhuit mar chulaidh-shugraidha 
a bhi 'toirt an aire do d' ghnothuch 
fein agus mar sin cha dearmadar do 
ghnothtch 
an toir 

an uair a bios tu 
air culaidh-shusrraidh. 

Ceannuich iosal, reio cothromach, agus 
gabh curam de'n bhunnachd. Na 
biodh do suil an deigh na sgillin a 
bheir thu do'n deircean thoiltinneach. 
Gleidh do leabhraichean-cunntais gu 
riaghailteach, agus ma gheibh thu fiu 
a' bhonn-sea a'm mearachd faigh a 
mach agus ceartaich e. Dean ceartas 
teann edar duine agus duine, agus ged 
a bhiodh e 'nad' chomas na meall neach 
eile anns a' chuid a's lugha. Na iarr 
da phris, ach reic air an aon sgillin ris 
an uachdaran agus ris an 
iochdaran. Ged a thuiteadh buille 
mi-shealbhach ort 'nad' cheaird fein, 
gabh curam fosgail do shuilean, oibrich 
ni 's cruaidhe, agus ma tha e idir 'nad' 
chomas nageill. Comhlaich cruaidh-
chas agus teinn le buan-sheasmhachd 

gu'n sgios agus teichidh iad a' chuid 
'sa chuid air falbh. Agus ged a dh' 
fhaiinicheadh thu nad' ghleacadh ri 
cruadal, measar airidh air urram thu; 
ach geill anns a' chuis, agus, nithear 
dimeas ort. Na tig be6 os ceann do 
chumhachd, agus ged nach robh agad 
ach sgillin Shasunnach 'san la, caomh­
ain an deicheamh earrann di. Le bhi 
'leantuirm nan riaghailt so, le beann­
achd, cha'n eagal nach teid a' cnuis 
leat. Dean ceartas, diol gu h-ealamh 
gach fiach agus mar sin faigh do dhlighe 
fein. Na rach a'n urras air neach 
'sam bith ged bu bhrathair e. Ma ni 
thu sin cha'n 'eil teagamh nach dean 
thu do charaid 'na namhaid, a thuille­
adh air gu'm fuiling thu calldach nach 
fhurasd duit a dheanamh suas. Cum 
t-fhocal gu poncail treibhdhireach,cuir 
do dhochas ann am freasdal an Ti a's 
Airde, iarr a bheannach-san air do 
dhichioll, agus cha'n eagal duit. 

ADAN! BONAIDEAN! 
T H A 

'ri A, Nic FMonghain 
air a bhliadhna so a cumail 
stor ri taobh na "County Hali" 
agus tha i deiseil gu bhi feith­
eamh air aon sam bith a tha 
?g iarridh 

AD NO BONAID, 
RIBINNBAN, 

FLURAICHEAN, 
ITEAN NO 

GEUGAN 
no ni sam bith eile a's a gnath 
leis na mnathan a bhi cur ma'n 
cinn. Tha moran de nithean 
eile aice nach gabh ainmeach­
adh an so. Thig thusa agus 

FAIC DHUIT FEIN. 

C. B. TRAVIS, 
SIDNI, 0. B. 

Pianos," Orgain, agus Innealan* 
fuaighil dhe na seorsachan a's fearr. 

Stoc math de dh' accordeons, Har 
monicaSj teudan^fidhle, 's de leabh* 
richean ciuil. 

Snathadan, Olla, agus gach ni air an 
cuir Innealan fhnaighil feum, air 
laimh daonnan. 

TAGHAIL AIG 

A O M A S DOMHNULLACH 

Tha Fhir, Min, Siucar Ti, Toinbaca, 

Coirce, Feur, agus iomadh 

ni eile aige. 

RI'N REIC SAOR. 


